
Doğma, canım-varlığım qədər
sevdiyim Azərbaycanım
mənim qibləgahımdır

Təsisçi: Naxçıvan Muxtar Respublikası Ali Məclisi və Nazirlər Kabineti

Gündəlik ictimai-siyasi qəzet

qapısı
Qəzet 1921-ci

ildən çıxır

    Tədbiri Naxçıvan Şəhər
İcra Hakimiyyətinin başçısı
Mirsənani Seyidov açaraq bil-
dirib ki, Naxçıvan Şəhər İcra
Hakimiyyəti tərəfindən tor-
paqlardan istifadəyə nəzarətin
gücləndirilməsi, torpaq sahə-
lərinin, xüsusilə də kənd tə-
sərrüfatı torpaqlarının təyinatı üzrə
istifadəsi ilə bağlı mütəmadi olaraq
aidiyyəti orqanlarla birlikdə moni-
torinqlər keçirilib, qanun pozuntu-
larının qarşısının alınması üçün ope-
rativ qaydada tədbirlər görülüb. La-
kin hələ də torpaq qanunvericiliyinin
tələblərinin pozulması hallarına rast
gəlinir. Bu da vətəndaşların tikinti
aparılması qaydalarından, mühafizə
zonaları ilə bağlı qadağa və tələb-
lərdən məlumatsız olduqlarından və
məsuliyyət daşıdıqlarını bilməmə-
lərindən irəli gəlir. Bunun qarşısını
almaq üçün icra nümayəndələri, po-
lis, sahə müvəkkilləri, xüsusilə də
bələdiyyələr mülkiyyətində olan tor-
paqların məqsədli təyinatı üzrə is-
tifadə olunmasını təşkil etməli, və-
təndaşlar arasında geniş maariflən-
dirmə və izahat işləri aparmalı, bu
sahədə tətbiq olunan qanunvericilik
normaları onlara izah edilməlidir. 
    Vurğulanıb ki, belə tədbirlər təkcə
bu günümüzə deyil, gələcəyimizə
hesablanmış iqtisadi və sosial siya-
sətin tərkib hissəsidir. Buna görə
də muxtar respublikamızda daşınmaz
əmlakın kadastr və reyestrinin tək-

milləşdirilməsi sahəsində ardıcıl fəa-
liyyətin təmin edilməsi üçün Nax-
çıvan şəhərinin qəsəbə və kəndlə-
rində torpaqlardan istifadəyə, onların
mühafizəsinə nəzarət tədbirləri bun-
dan sonra da davam etdirilməlidir. 
    Sonra Naxçıvan şəhər prokuroru,
baş ədliyyə müşaviri Elsevər Qu-
liyevin və Naxçıvan Şəhər Polis
İdarəsinin rəisi Mirzə Cəlilovun çı-
xışları dinlənilib. Çıxışlarda bildirilib
ki, dövlət tərəfindən torpaqların
mühafizəsi, təyinatı üzrə istifadəsi,
qeyri-qanuni istifadə hallarının qar-
şısının alınması məqsədilə mühafizə
zonaları müəyyənləşdirilib.  
    Bildirilib ki, fiziki və hüquqi
şəxslər, bələdiyyələr mülkiyyətlə-
rində olan torpaqlardan məqsədli
təyinat üzrə istifadə etməli, döv-
riyyədən əsassız çıxarılmasına yol
verməməli, onların mühafizəsi sa-
həsində qanunla müəyyən edilmiş
qaydada tədbirlər görməli, əhali
məlumatlandırılmalıdır. 
    Tədbirdə torpaqların zəbt olun-
ması ilə əlaqədar məsuliyyətdən də
danışılıb, suallar cavablandırılıb.

- Səbuhi HƏSƏNOV

“Torpaqların təyinatı üzrə istifadəsi, mühafizəsi 
sahəsində görülmüş işlər və qarşıda duran vəzifələr”

mövzusunda müşavirə olub

  Naxçıvan Muxtar Respubli-
kası Rabitə və Yeni Texnologi-
yalar Nazirliyində Naxçıvan
Dövlət Universitetinin Memarlıq
və mühəndislik fakültəsinin İn-
formasiya texnologiyaları ixti-
sasının IV kurs tələbələri ilə
görüş keçirilib.

    Görüşdə Naxçıvan Muxtar Res-
publikasının rabitə və yeni texno-
logiyalar naziri Rövşən Məmmədov
Naxçıvan Muxtar Respublikası Ali
Məclisi Sədrinin “Ali və orta ixtisas
təhsili müəssisələrində ixtisasların
müvafiq təşkilatlara hamiliyə ve-
rilməsi haqqında” 2015-ci il 27 iyul
tarixli Sərəncamı ilə  bir sıra ixti-
sasların Rabitə və Yeni Texnologi-
yalar Nazirliyinin hamiliyinə ve-
rildiyini bildirib. Nazir müvafiq ix-
tisaslarda təhsil alan tələbələrlə mü-
təmadi görüşlər keçirildiyini, onların
ixtisaslarına daha dərindən yiyə-
lənmələri üçün lazımi köməklik
göstərildiyini vurğulayıb.
    Son illərdə muxtar respublikada
yeni texnologiyaların tətbiqi haq-
qında tələbələrə məlumat verən
Rövşən Məmmədov qeyd edib ki,
bu gün heç bir sahəni informasiya
texnologiyalarından kənarda təsəv-

vür etmək mümkün de-
yil. Dünya təcrübəsi
göstərir ki, qısa vaxtda
yüksək nəticələr əldə
etmək üçün bu sahənin
inkişafı və müasir tex-
nologiyaların bütün sa-
hələr üzrə tətbiqi vacib
məsələlərdən biridir.
Sürətli və dayanıqlı in-
kişaf isə yalnız peşəkar

kadrların hesabına mümkündür.
Buna görə də əsas məqsədimiz gə-
ləcəkdə informasiya-kommunikasiya
texnologiyaları sahəsində çalışacaq
kadrların daha peşəkar yetişməsi,
onların seçdikləri ixtisasların sirlə-
rinə dərindən yiyələnmələridir. İs-
tehsalat təcrübəsində fəal iştirak
edən və təhsil müəssisələrində yaxşı
nəticələr göstərən tələbələr təhsil-
lərini başa vurduqdan sonra işlə tə-
min olunmaq üçün nazirliyə müra-
ciət edə bilərlər.
    Diqqətə çatdırılıb ki, bu ilin
əvvəlindən Naxçıvan Dövlət Uni-
versitetini bitirmiş 8 məzun na-
zirliyin müvafiq qurumlarına işə
qəbul edilib. Bundan əlavə, na-
zirliyin dəstəyi ilə təhsildə yaxşı
nəticələri olan 8 tələbəyə mobil
operatorlar tərəfindən 2018-2019-cu
tədris ilində aylıq 200 manat təqaüd
verilməsi təmin edilib. Naxçıvan
Muxtar Respublikası Rabitə və
Yeni Texnologiyalar Nazirliyinin
hamiliyi ilə Çin Xalq Respubli-
kasının “Huawei” şirkəti tərəfindən
“Naxçıvan” Universitetində keçi-
rilən “Gələcəyin İKT sahəsindəki
toxumları” adlı növbəti müsabi-
qənin qalibi olan dörd tələbə hazır -

da “Huawei” şirkətinin Şenjen şə-
hərindəki təlim mərkəzində isteh-
salat təcrübəsinə göndərilib. Həm-
çinin 2017-2018-ci tədris ilində
“Huawei” şirkətinin peşəkar mü-
təxəssisləri tərəfindən “Naxçıvan”
Universitetində yaradılan İKT mər-
kəzində tələbələr üçün 7 seminar-
treninq keçirilib. Bu ilin oktyabr
ayında isə nazirliyin mütəxəssis-
lərinin fəal iştirakı ilə Naxçıvan
Dövlət Universitetində “İdeyadan-
Biznesə” ümumrespublika startap
müsabiqəsi qısa müddətdə təşkil
edilib. 
    2018-ci il ərzində Naxçıvan
Dövlət Universitetinin İnformasiya
texnologiyaları ixtisasının 3-cü və
4-cü kurs tələbələrinin, Naxçıvan
Dövlət Texniki Kollecində Poçt
və bank işi ixtisası üzrə təhsil alan
tələbələrin nazirlikdə və onun ta-
beliyində olan qurumlarda istehsalat
təcrübəsi keçmələri təmin edilib,
tələbələr bilavasitə praktik işlərə
cəlb olunublar. İstehsalat təcrübəsi
zamanı tələbələrə yüksəkixtisaslı
mütəxəssislər tərəfindən təlimlər
verilib. 
    Görüşdə Naxçıvan Dövlət Uni-
versitetinin Memarlıq və mühəndislik
fakültəsinin dekanı Cavanşir Zey-
nalov, həmin fakültənin kafedra mü-
diri Məftun Əliyev, nazirliyin İqti-
sadiyyat və mühasibat uçotu şöbə-
sinin aparıcı məsləhətçisi Hüsniyyə
Rəcəbova, tələbələrdən Elşən Əliyev
və Zeynəb Əlizadə istehsalat təcrü-
bəsinin əhəmiyyətindən danışıb,
belə tədbirlərin tələbələrin praktik
biliklər əldə etməsində böyük əhə-
miyyət daşıdığını vurğulayıblar.

Hamiliyə verilmiş ixtisaslarda təhsil alan tələbələrlə görüş

Sayı: 243 (23.154)

19 dekabr 2018-ci il, çərşənbə 

Dekabrın 18-də Azərbaycan Milli İncəsənət Muzeyinin üçüncü korpusunun əsaslı təmir
və yenidənqurmadan sonra açılışı olub.

Azərbaycan Respublikasının Prezidenti İlham Əliyev və birinci xanım Mehriban Əliyeva
binada yaradılan şəraitlə tanış olublar.

Dövlətimizin başçısına və birinci xanıma görülən işlərlə bağlı məlumat verilib.
Binada aparılan yenidənqurma və əsaslı təmir işləri, nümayiş etdirilən zəngin kolleksiya

ilə yaxından tanış olan Prezident İlham Əliyev və birinci xanım Mehriban Əliyeva
mədəniyyət ocağının fəaliyyətinə uğurlar arzulayıblar.

*  *  *
Azərbaycan Respublikasının Prezidenti İlham Əliyev və birinci xanım Mehriban Əliyeva

dekabrın 18-də Səhiyyə Nazirliyinin Bakıdakı Elmi-Tədqiqat Tibbi Bərpa İnstitutunda
əsaslı yenidənqurmadan sonra yaradılan şəraitlə tanış olublar.

Dövlətimizin başçısına görülən işlər barədə məlumat verilib.
Sonra dövlətimizin başçısı müəssisənin kollektivi ilə görüşüb.
Prezident İlham Əliyev görüşdə çıxış edib.

Rəsmi xronika

    Əlahiddə Ümumqoşun Ordunun
Təlim-Tədris Mərkəzində “Ordumuz
qürurumuzdur” mövzusunda keçi-
rilən tədbirdə ümummilli lider
 Heydər Əliyevin əsasını qoyduğu
ordu quruculuğundan danışılıb. 
    Tədbirdə Əlahiddə Ümumqoşun
Ordunun zabitləri Naib Cəfərov və
Zaur Həmidov, əsgər Sərvan Səfə-
rov, Azərbaycan Vətən Müharibəsi
Veteranları və Şəhid Ailələri Nax-
çıvan Muxtar Respublika Təşkila-
tının Naxçıvan Şəhər Şöbəsinin
sədri Zahid Cəfərov çıxış ediblər.
Bildirilib ki, Naxçıvan Muxtar Res-
publikasının müdafiə qabiliyyətinin
daha da artırılması, bir mərkəzdən
idarəetmənin təkmilləşdirilməsi
məqsədilə Prezident, Ali Baş
 Komandan cənab İlham Əliyevin
“Azərbaycan Respublikası Müdafiə
Nazirliyi haqqında Əsasnamənin
təsdiq edilməsi barədə” 2013-cü il
18 dekabr tarixli Fərmanına əsasən
5-ci Ordu Korpusunun əsasında
Əlahiddə Ümumqoşun Ordu yara-

dılıb. Naxçıvan Muxtar Respubli-
kası Ali Məclisi Sədrinin diqqət
və qayğısı sayəsində Əlahiddə
Ümumqoşun Ordu bu gün yerləş-
diyi coğrafi mövqeyə, kontingentinə
və döyüş qabiliyyətinə görə keçmiş
SSRİ və indiki MDB ölkələrinin
silahlı qüvvələri səviyyəsində ana-
loqu olmayan statusa malikdir. 
    Sonra Naxçıvan Qarnizonu tam
orta məktəbinin şagirdləri və Heydər
Əliyev adına Hərbi Liseyin kur-
santları ədəbi-bədii kompozisiya
ilə çıxış ediblər. Xüsusi təyinatlı
bölmənin nümunəvi çıxışları alqış-
larla qarşılanıb.
    Sonda Əlahiddə Ümumqoşun
Ordunun keçdiyi inkişaf yolundan
bəhs edən sənədli filmə baxış olub.

Nəriman NƏCƏFOV

Əlahiddə Ümumqoşun Ordunun yaradılmasının 5-ci ildönümü 
münasibətilə tədbir keçirilib

Dövlət Baytarlıq Xidmə-
tində də Naxçıvan Dövlət Tex-
niki Kollecinin Baytarlıq ix-
tisasında təhsil alan tələbə-
lərlə görüş keçirilib. 
    Tədbiri xidmətin rəisi Vəli
Novruzov açıb. Bildirib ki,
Ali Məclis Sədrinin “Ali və
orta ixtisas təhsili müəssisə-
lərində ixtisasların müvafiq
təşkilatlara hamiliyə verilməsi haq-
qında” Sərəncamından irəli gələn
vəzifələrin icrası məqsədilə Dövlət
Baytarlıq Xidməti və Naxçıvan
Dövlət Texniki Kollecinin birgə
tədbirlər planı təsdiq edilib. Plana
uyğun olaraq nəzəri və praktik dərs-
lər keçilir. 
    Diqqətə çatdırılıb ki, baytar hə-
kimlər ev heyvanları və quşları,
eləcə də insanları zoonoz və zooan -
troponoz xəstəlikdən mühafizə edir,
onların bu xəstəliklərə yoluxmasının
qarşısını alır, əhaliyə təhlükəsiz
heyvan mənşəli məhsulların satışını
təmin edir. Eyni zamanda xaricdən

ölkəmizə keçə biləcək yoluxucu
xəstəliklərin qarşısını almaq üçün
idxal edilən heyvan mənşəli məh-
sulların keyfiyyətinə davamlı olaraq
nəzarət edir, yoluxucu xəstə liklərə
qarşı profilaktik peyvəndləmə işləri
aparırlar. Gələcəkdə bu sahədəki
işləri davam etdirmək üçün Baytarlıq
ixtisasında təhsil alan tələbələrimizə
Dövlət Baytarlıq Xidmətində ya-
radılmış tədris otaqlarında, labora-
toriyalarda nəzəri və praktik olaraq
dərslərin keçilməsi tələbələrin elmi
biliklərə və zəngin təcrübəyə yiyə-
lənməsinə şərait yaradır. Bu da on-
ların gələcəkdə mütəxəssis kimi

formalaşmasında böyük rol
oynayacaqdır. 

Naxçıvan Dövlət Texniki
Kollecinin direktoru Asəf Ru-
şanov çıxış edərək bildirib ki,
peşəkar, səriştəli kadrların ye-
tişdirilməsi üçün belə tədbir-
lərin keçirilməsi əhəmiyyət-
lidir. Tələbələrin baytarlıq va-
sitələri, süni mayalanma ava-

danlıqları və laboratoriyadakı müa-
yinə-müalicə vasitələri, cərrahi
əməliyyat otaqları ilə əyani tanış
olmaları, gələcəkdə onların peşəkar
kadr kimi formalaşmasında mühüm
rol oynayır.  
    Dövlət Baytarlıq Xidmətinin
əməkdaşlarından Şəmsəddin Nağı-
yev,  Rübabə Hüseynzadə heyvan-
darlıq sahəsinin inkişafında süni
mayalanmanın əhəmiyyəti haqqında
ətraflı məlumat veriblər.
    Sonda tələbələr Naxçıvan Muxtar
Respublikası Baytarlıq Laboratori-
yasının iş prinsipi ilə tanış olublar.

Xəbərlər şöbəsi

    Naxçıvan Muxtar Respublikası
Ali Məclisinin Sədri, Naxçıvan şə-
hərinin 2018-ci il üçün İslam Mə-
dəniyyətinin Paytaxtı elan edilməsi
ilə əlaqədar yaradılmış Təşkilat
Komitəsinin sədri cənab Vasif
Talıbovun dediyi kimi: “Azərbay-
can müstəqillik qazandıqdan sonra
Naxçıvan Muxtar Respublikasında
İslam dəyərlərinə yeni yanaşmanın
– elmi baxışın əsası qoyulmuş,
türk-islam mədəniyyəti abidələri
tədqiq olunmuş, Naxçıvan İslam
mədəniyyətinin əsas inkişaf mər-
kəzi kimi bir daha öz təsdiqini
tapmışdır”.
    Dekabrın 15-də Naxçıvan şəhə-
rindəki Heydər Əliyev Sarayında
“Naxçıvan İslam Mədəniyyətinin
Paytaxtı – 2018”in bağlanış tədbi-
rində bu məsələlər bir daha xüsusilə
vurğulandı. 
    Əvvəlcə onu qeyd edək ki, Azər-
baycan Respublikasının Prezidenti
cənab İlham Əliyevin “Naxçıvan
şəhərinin 2018-ci ildə İslam Mə-
dəniyyətinin Paytaxtı elan edilməsi
ilə əlaqədar Təşkilat Komitəsinin
yaradılması haqqında” 2016-cı il
2 iyun tarixli Sərəncamına əsasən
2017-ci il noyabrın 25-də və 2018-ci
il iyunun 7-də Təşkilat Komitəsinin
Sədri cənab Vasif Talıbovun rəhbərliyi
ilə iclasların keçirilməsi, hazırlıq
işləri ilə bağlı məsələlərin ətraflı
müzakirə olunması və qarşıda  duran
vəzifələrin müəyyənləşdirilməsi
Naxçıvanın İslam Mədəniyyətinin
Paytaxtı kimi əhəmiyyətli uğurlara
imza atmasına əsaslı zəmin yaratdı.
Naxçıvan Muxtar Respublikası Ali
Məclisi Sədrinin 2017-ci il 23 yan-
var tarixli Sərəncamına əsasən hazır -
lanan və nümayiş olunan “İslam
Mədəniyyətinin Paytaxtı Naxçıvan –
2018” loqotipi isə bütün İslam
dünyasında böyük rəğbətlə qarşı-
landı. Bunu muxtar respublikamıza
səfərə gələn müsəlman ölkələrinin
yüksək səviyyəli təmsilçiləri də
dəfələrlə vurğuladılar. Üzərində
loqotip əks olunmuş 100 min zər-
fin, 100 min poçt markasının, mar-
kalardan ibarət 200 bukletin, 500
döş nişanı və suvenirlərin, “İslam
Mədəniyyətinin Paytaxtı Naxçı-
van – 2018”in rəsmi internet sə-
hifəsinin hazırlanması da bu isti-
qamətdə görülən işləri keyfiyyətcə
yeni mərhələyə yüksəltdi. Digər
tərəfdən Naxçıvanın müasir gö-
rüntülərini, təbiətini, tarix-mədə-
niyyət abidələrini əks etdirən foto -
şəkillərin İSESKO-nun saytında
yerləşdirilməsi muxtar respubli-
kamızın daha geniş miqyasda ta-
nınmasına şərait yaratdı. 
    Tarixi-mədəni irsin təbliğində
bu il ərzində işıq üzü görən yeni
nəşrlərin rolunu xüsusi qeyd etmək
lazımdır. “İslamda müdrik kəlam-
lar”, “Naxçıvan: türk-islam mədə-
niyyəti abidələri”, “Naxçıvan buz-
xanaları”, “Naxçıvan hamamları”,
“Naxçıvan türbələri” kitabları, “Nax-
çıvan türk-islam mədəniyyəti abi-
dələri: tarixdə və günümüzdə” möv-
zusunda keçirilmiş beynəlxalq kon-
fransın materialları, eləcə də məşhur
naxçıvanlı mütəfəkkir Nemətullah
Naxçıvaninin “Qurani-Kərim”in təf-
sirinə həsr olunmuş çoxcildliyinin
birinci cildinin tərcümə edilərək
nəşr olunması diyarımızın qədim
tarixinin, burada formalaşan böyük
mədəniyyətin geniş kütlələrə çat-
dırılmasında əhəmiyyətli rol oynayır.
Ötən müddətdə “Naxçıvan: türk-

islam mədəniyyəti abidələri”, “İslam
Mədəniyyətinin Paytaxtı Naxçıvan”
televiziya filmləri, “Naxçıvan-2018.
İslam mədəniyyəti” videoçarxı da
hazırlanıb.
    İyun ayının 20-də “Naxçıvan İs-
lam Mədəniyyətinin Paytaxtı –
2018”in açılışı isə Naxçıvanda əsl
bayram təntənəsi yaşatdı. Açılış
tədbirindən sonra muxtar respubli-
kada dünya şöhrətli ebru sənətçisi,
Türkiyə Böyük Millət Məclisinin
sənət üzrə müşaviri Hikmət Barutcu -
gilin əsərlərindən ibarət “Allahın
gözəl adları” mövzusunda sərgisinin,
dünya şöhrətli İran rəssamı və mi-
niatür ustadı Mahmud Farçciyanın
sənət sərgisinin, Beynəlxalq Türk
Mədəniyyəti və İrsi Fondunun
“Dədə Qorqud” Kamera Orkestrinin
konsertinin, “İslam filmləri həftəsi”nin,
“Naxçıvan İslam Mədəniyyətinin
Paytaxtı” mövzusunda beynəlxalq
konfransın, “Türk-islam əxlaq fəlsə-
fəsinin qurucu memarları: Türküs-
tandan Anadoluya irfan məktəbinin
alimləri”nin 2-ci beynəlxalq konfran-
sının keçirilməsi çox mühüm ictimai-
mədəni hadisələr kimi qədim diyarı-
mızın tarixində əbədi qalacaqdır.
    Naxçıvan şəhərinin 2018-ci il
üçün İslam Mədəniyyətinin Paytaxtı
elan olunması ilə bağlı İslam Elm,
Təhsil və Mədəniyyət Təşkilatı tə-
rəfindən VII Beynəlxalq Klassik
Musiqi Festivalı, İSESCO-nun Yaşıl
Şəhər Strategiyasının həyata keçi-
rilməsi ilə bağlı Azərbaycan, Qa-
zaxıstan, Özbəkistan, Tacikistan,
Türkiyə və Misirdən olan ekspert-
lərin iştirakı ilə regional toplantı,
mədəni sənaye sahələrində inves-
tisiyaların əhəmiyyəti və gənclər
arasında işsizliyin azaldılmasında
onun rolu ilə bağlı milli seminar,
ekstremizm və islamafobiyaya qarşı
mübarizə mexanizmi kimi vasitəçilik
və dialoq mədəniyyəti üzrə milli
seminar və digər tədbirlər keçirilib.
Bütün bunlarla bağlı çoxsaylı xə-
bərlər beynəlxalq informasiya agent-
likləri tərəfindən əhəmiyyətli mə-
lumatlar kimi dünyaya yayılıb. 
    “Naxçıvan İslam Mədəniyyətinin
Paytaxtı – 2018”in bağlanış tədbi-
rində çıxış edən qonaqların fikirlə-
rindən isə bir daha belə qənaətə
gəlmək olar ki, Naxçıvanın İslam
Mədəniyyətinin Paytaxtı missiyasını
yerinə yetirməsi İslam dünyasında
mədəniyyətlərarası əlaqələrin yeni
mərhələdə möhkəmləndirilməsinə
xidmət etdi. Çünki Naxçıvan İslam
dünyasında ən qədim şəhərlərdən
biridir və tarixboyu burada forma-
laşan böyük mədəniyyət İslam aləmi
üçün zəngin bir xəzinə kimi həmişə
dəyərli olub. Bağlanış tədbirində
çıxış edən İslam Təhsil, Elm və

Mədəniyyət Təşkilatının
Baş direktorunun müa-
vini Amina Əl-Həcri -
nin dediyi kimi:
“Beşminillik tarixə
malik olan Naxçı-
van ən qədim şə-
hərlərdən və mədə-
niyyət mərkəzlərindən
biridir. İslam dünyasında
mühüm coğrafi və strateji
mövqeyə malik olan Naxçıvan şəhəri
İslam alimləri tərəfindən yüksək

qiymətləndirilib. Həmçinin Naxçıvan
Şərq və Qərb, Avropa və Asiya ara-
sındakı tarixi ticarət yollarının, mə-
dəniyyət və təhsil əlaqələrinin kə-
sişməsində yerləşir. Tarixboyu Azər-
baycan xalqının mühüm tarixi-
 mədəni irsinin yaşadıldığı Naxçıvan
mədəniyyət və sivilizasiyalar ara-
sında təmas vasitəsi olub və mühüm
körpü funksiyasını yerinə yetirib.
Özünün fərqli təbii, iqtisadi və mə-
dəni potensialı olan qədim Azər-
baycan şəhəri Naxçıvan öz zəngin
maddi və qeyri-maddi mədəni irsini
keçmişin təcrübəsindən faydalana-
raq qoruyur və gələcəyə çatdırır”. 
    Həmin gün – dekabrın 15-də
“Naxçıvan” Universitetində keçirilən
“Türk-islam əxlaq fəlsəfəsinin qu-
rucu memarları: Türküstandan Ana-
doluya irfan məktəbinin alimləri”nin
2-ci beynəlxalq konfransında çıxış
edən TÜRKSOY-un Baş katibinin
müavini Fırat Purtaş isə digər vacib
bir məsələni diqqətə çatdırıb. O vur-
ğulayıb ki, İslam mədəniyyətlərinin
paytaxtları seçilərkən konkret me-
yarlar əsas götürülür. Belə ki, seçilən
paytaxt zəngin tarixə sahib olmalı,
mədəni baxımdan, eyni zamanda
İslam mədəniyyətinə, bəşəri də-
yərlərə töhfə verməlidir. Tələb
olunan amillərin də Naxçıvanda
mövcudluğu bu qədim diyarın İs-
lam Mədəniyyətinin Paytaxtı se-
çilməsində mühüm rol oynayıb.
Naxçıvan şəhərinin 2018-ci il üçün
İslam Mədəniyyətinin Paytaxtı se-
çilməsi, ümumilikdə, Türk dünyası
üçün böyük şərəf və qürurdur.
Çünki Naxçıvan qədim türk yur-
dudur və Türk dünyasında, o cüm-
lədən İslam dünyasında özünə-
məxsus yerə malikdir.
    Həqiqətən də, tarixən İslam si-
vilizasiyasının əsas mərkəzlərindən
biri sayılan Naxçıvanın İslam Mə-
dəniyyətinin Paytaxtı seçilməsində
bir sıra mühüm məsələlər əsaslı
rol oynayıb. Həmin məsələlərdən
hər biri həm ayrılıqda, həm də
ümumilikdə, əhəmiyyətli amillər
kimi diqqəti cəlb edir və əslində,
bir-birini tamamlayır. Naxçıvan
möcüzəsi də məhz budur: bir deyil,
sadalanan onlarla səbəblər zənciri
dahilər yurdunu İslam Mədəniy-
yətinin Mərkəzinə çevrilməsini qa-
çılmaz edib. 
    Yeri gəlmişkən, dünyada dinin-
dən, irqindən asılı olmayaraq, bütün
insanlar üç müqəddəs torpaq oldu-
ğunu qəbul edirlər. Bunlardan biri
Məkkə, ikincisi Qüds, üçüncüsü
isə Naxçıvan torpağıdır. Naxçıvan
torpağı ona görə müqəddəs sayılır
ki, bura Nuh Peyğəmbərin Vətəni-
dir. Təkallahlılıq dünyada ilk dəfə
olaraq bu torpaqda yayılıb. Əsha-

bi-Kəhfdə qeyb olan insanlar
da tək Allaha inanıblar və

mağarada Uca Yaradana
pənah gətiriblər.

Naxçıvan Mux-
tar Respublikası Ali

Məclisinin Sədri cənab
Vasif Talıbov deyib:
“Beşminillik şəhər mə-

dəniyyətinə malik olan
Naxçıvan tarixən təktanrıçılığın

mərkəzlərindən biri olub. İslama-
qədərki dövrdə burada yaşayan

Azərbaycan türkləri dini etiqad,
adət-ənənə və mənəvi dəyərlər ba-
xımından İslam dininə yaxın idi-
lər. Ona görə də yerli əhali İslam
dinini 653-cü ildə könüllü qəbul
etmişdir. İslam elm, mədəniyyət,
sülh və mərhəmət dinidir; mənəvi
saflığa və ədalətə çağırışdır. Dün-
ya sivilizasiyasının formalaşıb in-
kişaf etməsində İslam təhsilinin,
elminin və mədəniyyətinin böyük
rolu vardır. Bunun sayəsində qə-
dim Naxçıvan şəhərində də zəngin
tarixi-mədəni irs formalaşmışdır.
Möminə xatın, Gülüstan, Qara-
bağlar türbələri, buzxana və ha-
mamlar, qədim məscidlər və digər
abidələr bu torpaqda yaradılmış
çoxsaylı türk-islam mədəniyyəti-
nin dövrümüzə qədər gəlib çatmış
nadir nümunələridir. Bütün bun-
lar onu göstərir ki, İslam mədə-
niyyəti güclü dövlətçilik, sülh və
əmin-amanlıq olan yerdə inkişaf
etmiş, böyük yaradıcı gücə malik
olmuşdur”.
    Onu da xatırladaq ki, əsrlərboyu
çox böyük inkişaf yolu keçən Nax-
çıvan şəhəri hələ eramızın əvvəllə-
rindən mühüm iqtisadi-mədəni və
inzibati mərkəz kimi tanınıb, tarixdə
iz qoyan bir sıra əhəmiyyətli döv-
lətlərin dayaq məntəqəsi, paytaxtı
olub. Naxçıvan şəhəri Avropa ilə
Asiyanı birləşdirən Böyük İpək Yo-
lunun üzərində yerləşir. Qədim diyar
ilə Kiçik Asiya, Orta Şərq və Za-
qafqaziya ölkələri arasında əlaqələr
xüsusilə sıx olub. Naxçıvanda hələ
İslam dini yayılmamışdan əvvəl
böyük mədəniyyət formalaşıb, elm,
ədəbiyyat inkişaf edib. Bu inkişaf
İslam dininin qəbulundan sonra
yeni müstəviyə qədəm qoyub. Belə
ki, Naxçıvanın yetişdirdiyi böyük
İslam alimlərindən olan Baba Ne-
mətullah Naxçıvani müqəddəs ki-
tabımız “Qurani-Kərim”i təsəvvüf
üslubunda şərh edən ilk alim kimi
tarixə düşüb. O, İslam dünyasına
şan və şöhrət gətirib, bu dinin elmi
baxımdan öyrənilməsinə əvəzsiz
töhfələr bəxş edib. Qədim diyarın

digər bir elm xadimi, “Şərqin böyük
dahisi” adlandırılan, bu gün də Av-
ropada əsərləri hərtərəfli tədqiq olu-
nan Nəsirəddin Tusi elmin müxtəlif
sahələri ilə dərindən maraqlanıb,
astronomiya, riyaziyyat, fizika, tibb,
fəlsəfə, etika, məntiq və elmin digər
sahələrinə həsr olunmuş əsərlər ya-
zıb. Memar Əcəmi Naxçıvani özü-
nün əsrlərə şahidlik edən şah əsərləri
ilə İslam dünyasında memarlığın
inkişafında inqilabi yeniliklərə imza
atıb. Onun Möminə xatın, Yusif
Küseyir oğlu türbələri kimi ölməz
sənət abidələri bu gün tarixə güzgü
tutur. Naxçıvanın yetişdirdiyi belə
elm, mədəniyyət, siyasət dahilərinin
sayı onlarladır. Ən əsası odur ki,
aparılan məqsədyönlü siyasət nəti-
cəsində Naxçıvan bu gün sosial-
iqtisadi sahədə olduğu kimi, elm
və mədəniyyət sahələrində də
liderliyini qoruyur. İslam Mədəniy-
yətinin Paytaxtı olması isə onun
yüksəlişinə, o cümlədən şərəfli tarixi
keçmişinə verilən yüksək beynəlxalq
qiymətdir. 
    Bu məqamda o da vurğulanma-
lıdır ki, dünyanın çox böyük coğrafi
ərazisini əhatə edən İslam dünya-
sında bu gün yüzlərlə şəhər möv-
cuddur. Bu şəhərlər arasında əha-
lisinin sayına, infrastrukturuna görə
diqqəti cəlb edənlər də az deyil.
Lakin həmin şəhərlərin əksəriyyəti
İslam Mədəniyyətinin Paytaxtı kimi
şərəfli bir ada hələ də layiq görül-
məyiblər. Naxçıvan şəhəri isə ta-
rixiliyi, zəngin mədəniyyəti və bü-
tün istiqamətlər üzrə həyata keçi-
rilən quruculuq işləri nəticəsində
İslam Mədəniyyətinin Paytaxtı adı-
na layiq görüldü və bu missiyanı
uğurla yerinə yetirdi. Həm də müs-
təqilliyimizin çox qısa bir tarixi
dövründə.
    Doğma yurdumuzun İslam dün-
yasında rəğbət qazanmasının digər
bir səbəbi odur ki, müasir Naxçıvan
Qərbyönlü inkişafın əsas meyillərini
cəm halda təcəssüm etdirsə də, Şərq
mühitinin özünəməxsus aurasını
qoruyub saxlaya bilib. Muxtar res-
publika rəhbərinin diqqət və qayğısı
sayəsində Naxçıvan şəhərində əsaslı
şəkildə bərpa edilmiş XIX əsrə
məxsus Came məscidi, Nuh Pey-
ğəmbərin türbəsi, Zaviyə-mədrəsə
binası, həmçinin Möminə xatın,
Yusif Küseyir oğlu türbələri, Nax-
çıvanqala, Xan sarayı, İsmayılxan
hamamı həm də böyük İslam mə-
dəniyyətini özündə yaşadan qədim-
lik ənənəsinin əsaslı nümunələridir.
Görkəmli şair-dramaturq Hüseyn
Cavidin şəbəkə ilə işlənmiş türbəsi
də bu ənənələrdən bəhrələnərək
ucaldılıb. Belə bir mötəbər məkan
İslam Mədəniyyətinin Paytaxtı adına
ancaq ucalıq gətirir. 
    Təsadüfi deyil ki, Naxçıvanın
İslam Mədəniyyətinin Paytaxtı elan
edilməsindən sonra keçirilən bir
sıra tədbirlərdə iştirak edən xarici
ölkələrin mədəniyyət xadimləri
Naxçıvanın qədim tarixinə və onun
müasir görkəminə heyranlıqlarını
ifadə edir, şəhərimizin mədəni hə-
yatındakı yeniliklərlə maraqlanır-
dılar. Söz yox ki, bu tədbirlərin
iştirakçısı olan xarici ölkə vətən-
daşları Naxçıvan haqqında, onun
tarixi və mədəniyyət abidələri haq-
qında öz ölkələrində ətraflı məlu-
matlar verirlər.

Naxçıvan şəhəri qürurla daşıdığı İslam Mədəniyyətinin Paytaxtı 
missiyasını uğurla başa çatdırdı

    Bu il muxtar respublikamızın tarixində möhtəşəm hadisələrlə yadda
qaldı. Qədimliyi və müasirliyi ilə diqqətləri cəlb edən Naxçıvan şəhəri
qürurla daşıdığı İslam Mədəniyyətinin Paytaxtı missiyasını uğurla
başa çatdırdı. Ötən aylar ərzində keçirilən, mühüm əhəmiyyət kəsb
edən davamlı tədbirlər qədim diyarımızın mədəniyyət tarixində özünə-
məxsus yer tutdu. Bütün bunlar bir daha onu göstərdi ki, Naxçıvan
beynəlxalq səviyyəli tədbirlərin keçirilməsində böyük təcrübəyə malik
bir diyar olmaqla yanaşı, həm də milli dəyərlərin yaşadıldığı, dini
həmrəyliyin təmin olunduğu, Azərbaycan xalqının böyük mədəniyyətinin
ən qədim dövrlərdən bəri qorunub saxlanıldığı bir məkandır. Naxçıvan
həm də İslam, ümumilikdə isə, dünya mədəniyyət xəzinəsinə bənzərsiz
bir töhfə verən qədim mədəniyyət mərkəzidir.

    Bu gün Naxçıvan qədimliyi, mədəni zənginliyi, mühüm strateji
əhəmiyyəti ilə yanaşı, həm də böyük önəmə malik beynəlxalq tədbirlərin
keçirildiyi inkişaf, sabitlik, mədəniyyətlərarası dialoq məkanı,  informasiya
mərkəzi kimi də şöhrət qazanıb. Qədim diyarımızda islami dəyərlərin
dünyəviliklə vəhdətdə inkişaf etdirilməsi nəticəsində İslama münasibətin
elmi və mədəni yanaşmaya əsaslanan Naxçıvan modeli formalaşıb.
Ölkə mizdəki tolerantlıq və multikulturalizm mühitində bu modelin özünə -
məxsus yeri var. Məhz bu mənada, Naxçıvan şəhərinin İslam Mədəniyyətinin
Paytaxtı olması İslam mədəniyyəti tarixinə qızıl hərflərlə yazıldı, tole-
rantlığın, multikulturalizmin harmoniyasından yaranan və İslama yüksək
münasibəti də özündə əks etdirən Naxçıvan modeli dünyaya təqdim
edildi. Bütün bunları nəzərə alaraq əminliklə demək olar ki, Naxçıvanın
İslam Mədəniyyətinin Paytaxtı olması bir illə məhdudlaşmır. Naxçıvan
İslam sivilizasiyanın tarixi-mədəni mərkəzlərindən biri olub və bundan
sonra da bu adı əbədi qoruyub saxlayacaqdır. 
                                                                                    - Rauf KƏNGƏRLİ

    Naxçıvan Tibb Kollecində Naxçıvan Muxtar Respublika Xəstəxanası,
“Naxçıvan Diaqnostika-Müalicə Mərkəzi” publik hüquqi şəxsi, Naxçıvan

Şəhər Təcili Tibbi Yardım
Mərkəzi, rayon mərkəzi xəs-
təxanaları və onların tabeli-
yindəki tibb müəssisələrində
çalışan 31 feldşer üçün tre-
ninqlər təşkil edilib. İlk məş-
ğələdə  kəskin öd və böyrək
sancısı, kəskin qida zəhərlən-

mələri, klinikası və diferensasiyası, suda boğulma, elektrik vurma,
donmalar və dəm  qazı ilə zəhərlənmələr, zəhərli həşəratlar və ilan
sancmaları zamanı göstərilən ilk tibbi yardım tədbirləri haqqında təcili
tibbi yardım sahəsində çalışan tibb işçilərinə ətraflı məlumat verilib.
Mulyajlar üzərində təcrübələr aparılıb, tibbi yeniliklərlə bağlı mühazirələr
oxunub. Elektron lövhələrdə mövzuya dair slaydlar nümayiş etdirilib,
dinləyiciləri maraqlandıran suallar cavablandırılıb.
     Praktik məşğələlər isə Naxçıvan Muxtar Respublika Xəstəxanasının
müvafiq şöbələrində həyata keçirilir. Müdavimlər tibbi prosedurlarda iştirak
edir, müasir aparat və avadanlıqlardan istifadə qaydalarını öyrənirlər.
    Məşğələlər Naxçıvan Muxtar Respublika Xəstəxanası Anestezio-
logiya-reanimasiya və intensiv terapiya şöbəsinin müdiri Azər Məm-
mədov, şöbənin həkimləri Elsevər Ağəliyev, Bəxtiyar Hüseynov,
Tahirə Hüseynova və Təcili təxirəsalınmaz və planlı yardım şöbəsinin
müdiri Pəri Əliyeva, eləcə də  Tibb Kollecinin müəllimləri tərəfindən
qrafik əsasında həyata keçirilir.
    Kursun ilk mərhələsi 25 gün davam edəcək və növbəti mərhələyə
daha 30 feldşer cəlb olunacaq.

    Türkiyə Respublikasının Ərzurum Vilayətinin nüma-
yəndə heyəti Naxçıvan Muxtar Respublikasına səfər çər-
çivəsində “Naxçıvan” Universitetində olub. Ali təhsil
ocağının rektoru, professor İsmayıl Əliyev onlara universitet
haqqında geniş məlumat verərək bildirib ki, 1999-cu ildə
fəaliyyətə başlayan  “Naxçıvan” Universiteti Azərbaycanın
paytaxtı Bakı şəhərindən kənarda yerləşən yeganə özəl
ali təhsil ocağıdır. Bu ali məktəb zəngin maddi-texniki
bazaya malikdir. Burada 7 binadan və yardımçı qurğulardan
ibarət möhtəşəm universitet şəhərciyi salınıb. 1000 nəfərə
yaxın tələbənin ali təhsil aldığı universitetdə təlim prose-
sində ən son modifikasiyalı texnologiyalardan istifadə
olunur. 
    Rektor onu da diqqətə çatdırıb ki, bu ali təhsil ocağı dün-
yanın 51 ali təhsil müəssisəsi ilə əməkdaşlıq edir. Üç beynəl -
xalq təhsil təşkilatının üzvüdür,  beynəlxalq proqramlarda
və layihələrdə iştirak edir. ERASMUS xətti ilə AESOP
EQAC layihələri, TEMPUS xətti ilə ENOTE və COMOLTE
layihələrini icra edib.
    Atatürk Universitetinin rektoru, professor Ömər Çomaklı
“Naxçıvan” Universiteti ilə Ərzurum Universiteti arasında
2014-cü ildən Mövlana proqramı çərçivəsində başlayan
əməkdaşlığın uğurla davam etdirildiyini diqqətə çatdırıb. 
    Sonra qonaqlar gətirdikləri hədiyyələri ali təhsil ocağının
rektoruna təqdim ediblər. “Naxçıvan” Universiteti ilə tanışlıq,
buradakı maddi-texniki təchizat və yaradılan müasir tədris
şəraiti türkiyəli qonaqlarda məmnunluq doğurub.
    Qonaqlar səfər çərçivəsində Naxçıvan şəhərindəki Şəhidlər
xiyabanında türk şəhidlərinin xatirəsinə ucaldılmış abidəni
ziyarət ediblər. Daha sonra Möminə xatın türbəsi ilə tanış
olan qonaqlara bildirilib ki, bu möhtəşəm memarlıq əsəri
Şərqdə qadının şərəfinə ucaldılan ilk abidələrdən biridir.
Abidənin memarı Əcəmi Əbubəkr oğlu Naxçıvani bu türbəni
Atabəylər dövlətinin banisi Şəmsəddin Eldənizin xanımı Mö-
minə xatının məzarı üzərində ucaldıb.
    Kazım Qarabəkir Paşa məscidində olan qonaqlara bildirilib
ki, Kazım Qarabəkir Paşa Naxçıvanda qəhrəman kimi
xatırlanır. O, ötən əsrin əvvəllərində bu ərazidə yerli əhaliyə
qarşı amansız qətllər törədən erməniləri darmadağın edən
türk ordusuna başçılıq etmişdir. Bu məscid 1997-ci ildə türk
memarlıq üslubunda Kazım Qarabəkir Paşanın xatirəsinə
inşa olunub. Nümayəndə heyəti səfər müddətində görkəmli
dramaturq, filosof-şair Hüseyn Cavidin xatirə kompleksi ilə
də tanış olublar.
    Tükiyəli qonaqların Naxçıvanla bağlı təəssüratlarını oxu-
cularımıza təqdim edirik.
    Osman Demirdöğen – Şimal-Şərqi Anadolu İnkişaf

Agent liyinin baş katibi: – Ötən dövrdə
bölgədə səhiyyə xidmətləri və qış tu-
rizminin inkişafını təmin etmək üçün
proqram hazırladıq. Proqram çərçi-
vəsində Gürcüstan, İran, Azərbaycan
və digər qonşu ölkələrdə olduq, qar-
şılıqlı əməkdaşlıq üçün zəmin yaratdıq.
Naxçıvana gəlişimizin məqsədi də
məhz səhiyyə xidmətləri və qış turizmi

sahəsində gələcək əməkdaş-
lığımızın istiqamətlərini müəy-
yənləşdirmək, bu sahədə qarşı -
lıqlı şəkildə görüləcək işləri
müzakirə etmək idi. Görüşlər
zamanı nəzərdə tutulan mə-
sələlərlə bağlı fikir mübadiləsi
aparıldı və görüləcək işlər
müəyyən edildi. Günümüzdə
Ərzurumdakı xəstəxanalarda
tibbin ən müasir avadanlıqla-
rından istifadə edilir, həmin
şəraiti burada tanıtmağı və
Naxçıvanda olan imkanları da qayıdan kimi öz ölkəmizdə
təbliğ etməyi nəzərdə tutmuşuq. Düşünürəm ki, bu görü-
şümüz imkanlarımızdan qarşılıqlı olaraq səmərəli istifadə
etməyimizə geniş yol açacaq.
    Onu da xüsusilə qeyd etməliyəm ki, bizi qədim türk yur-
dunda böyük qonaqpərvərliklə qarşıladılar, bir sıra təhsil və
səhiyyə ocaqlarını gəzdik. Fikrimcə, Duzdağ Fizioterapiya
Mərkəzi buranı müalicə turizmi baxımından, xüsusilə
cəlbedici edir, bizim ölkədən hər il yüzlərlə insan həmin
mərkəzə üz tutur. Hər kəs müalicənin effektiv keçdiyini və
müsbət nəticələr əldə olunduğunu vurğulayır. Qayıdandan
sonra bronxial-astma xəstəliyindən əziyyət çəkənlərə mərkəzin
imkanları barədə daha geniş məlumatlar verib, xəstələri
buraya göndərməyi düşünürük. 
    Onu da qeyd edim ki, bu, mənim Naxçıvana dördüncü
gəlişimdir. İlk dəfə 2003-cü ildə burada olmuşdum və
budəfəki gəlişimdə qədim türk torpağının inanılmaz dərəcədə
dəyişildiyinin, müasirləşdiyinin, böyük inkişaf yolu keçdiyinin
şahidi oldum. Fikrimcə, əgər yüksəliş bu templə davam
edərsə, gələcəkdə Naxçıvan bölgədə Dubay qədər önəmli
rola malik ola bilər. Bizim də üzərimizə hansı vəzifə düşərsə,
onu yerinə yetirməyə hazırıq. Naxçıvan bizə İqdır, Ərzurum
qədər əziz və doğmadır. Belə gözəl qarşılanmaya və bizə
yaratdıqları şəraitə görə Naxçıvan Muxtar Respublikası Ali
Məclisi Sədrinə minnətdarlığımı bildirirəm.  
    Ömər Çomaklı – Ərzurum Atatürk Universitetinin rek-
toru, professor: – Ərzurum valiliyinin rəhbərliyi altında

Şimal-Şərqi Anadolu İnkişaf Agentli-
yinin təşkilatçılığı ilə Naxçıvanı ziyarətə
gəldik. Səhiyyə, turizm və təhsil sa-
hələrində naxçıvanlı həmkarlarla önəmli
görüşlərimiz oldu. Naxçıvandakı ali
təhsil ocaqlarında birgə əhəmiyyətli
müzakirələr apardıq. Ərzurum Atatürk
Universiteti bundan sonra da ortaq
proqramlar, araşdırmalar və digər təhsil

məsələlərində dostluq və qardaşlıq münasibətləri çərçivəsində
qarşılıqlı işbirliyinə daim hazırdır. 
    Onu da deyim ki, Naxçıvanda bir çox yerləri gəzdik. Belə
gözəl diyara bu günə qədər nə üçün gəlməmişəm, – deyə çox
təəssüf edirəm. Hər yerdə çox gözəl qonaqpərvərliklə, mehriban
və gülərüzlə qarşılandıq, bir anda sanki öz evimdə, öz ölkəm-
dəyəm kimi hiss etdim. Bir daha başa düşdüm ki, Türk dün-
yasının böyük oğlu Heydər Əliyevin də dediyi kimi biz iki
dövlət, bir millətik. 
     Bir sıra səhiyyə müəssisələrində, o cümlədən Duzdağ
Fizioterapiya Mərkəzində olduq. Mərkəzin unikal duz ma-
ğaralarına heyran qaldım. Burada bir çox xəstəliklərin müa-
licəsi mümkündür. Düşünürəm ki, bu mərkəz haqqında
bütün dünya bilməlidir. Mən öz ölkəmdə də burada olan
imkanlar barədə məlumat verəcəyəm və inanıram ki, gələcəkdə
Türkiyədən buraya gələcək turistlərin sayı daha da artacaq. 
    Naxçıvan Türk dünyasının bir parçası kimi əziz və doğ-
madır. Burada olmaqdan çox məmnunam və bundan sonra

da tez-tez gələcəyəm. Sonda
qəzetiniz vasitəsilə qonaq-
pərvərliyə və mehriban mü-
nasibətə görə hər kəsə min-
nətdarlıq edirəm. 

Müzeyyen İnci – Şimal-
Şərqi Anadolu İnkişaf
Agent liyinin tanıtım və birgə
əməkdaşlıq üzrə sədri: – İlk
öncə deyim ki, qədim türk
torpağında olmaqdan həddən -
ziyadə məmnunam. Naxçıvan
olduqca gözəl, təmiz və abad

şəhərdir, insanları istiqanlı və qonaq-
pərvərdirlər. 

Buraya gəlişimizin əsas məqsədi
Naxçıvanın mövcud turizm potensialını
yaxından tanımaq, sonra müvafiq sa-
hələr üzrə əməkdaşlığımızı müəyyən
edərək müzakirələr aparmaqdır. Xü-
susilə səhiyyə və qış turizmi sahəsində
qarşılıqlı gediş-gəlişi təmin edib, bu
sahədə üstünlüklərimizi bölüşərək daha da inkişafa nail
olmağı düşünürük. Keçirilən görüşlərdə bütün məsələlərlə
bağlı müzakirələr aparıldı və müsbət nəticələr əldə edildi. 
    Səfər müddətində xəstəxanalarda olduq, yaradılan im-
kanlarla maraqlandıq. Diqqətimizi, xüsusilə Naftalan nefti
ilə aparılan müalicə çəkdi. Öyrəndik ki, Naftalan nefti
güclü ağrıkəsici, iltihab əleyhinə, damargenişləndirici, hor-
monabənzər, antiseptik təsirlərə malikdir və müalicəsi ol-
duqca effektivdir. Eləcə də Duzdağ Fizioterapiya Mərkəzi
də hər birimizdə böyük maraq doğurdu. Onu da öyrəndik
ki, xarici ölkələrdən, eyni zamanda Türkiyədən hər il
buraya bronxial-astma xəstəliyindən əziyyət çəkən çox
sayda insan üz tutur və müalicədən də çox razılıq edir.
Sözün düzü, yaxın qohum-əqrəbalardan, dost-tanışlardan
da belə xroniki xəstəlik keçirənlər var və ölkəmizə qayıdan
kimi onlara Naxçıvandakı bu möcüzə haqqında bəhs etməyi
düşünürəm. 
    İnanıram ki, gələcəkdə qarşılıqlı əməkdaşlığımız daha
da möhkəmlənəcək və insanlarımız xəstəliklərdən uzaq,
sağlam həyat yaşayacaqlar. Bu tədbirlərin təşkilində əməyi
keçənlərə öz dərin minnətdarlığımı bildirirəm.
    Ali Şahin – Atatürk Universiteti Səhiyyə Tətbiqi və
Araşdırma Mərkəzinin baş həkimi: – Səhiyyə və qış turizmi
sahələrində əlaqələrimizi daha da tək-
milləşdirmək üçün Naxçıvanda, bu
 gözəl diyarda bir araya gəldik. Naxçıvan
təsəvvür etdiyimdən də gözəldir. Şə-
hərinizin çox səliqəli, nizamlı və  modern
bir üslubu vardır. 
     Biz burada öyrəndik ki, muxtar res-
publikada enerji sektoru, sənaye və
kənd təsərrüfatı sahələri  də xeyli inkişaf
edib. Fikrimcə, gələcəkdə səhiyyə ilə birlikdə  bu sahələr
üzrə də bir çox layihələr gerçəkləşdirilə bilər. Xüsusən
səhiyyə sahəsində orqan nəqli, tibbi-onkoloji kimya terapiyası,
eləcə də qış idman turizminin inkişafı ilə bağlı təcrübələrimizi
bölüşə bilərik. Naxçıvanda qış turizmi üçün geniş imkanlar
vardır. Bu turizm növü üzrə ən cəzbedici məkanlardan biri
olan Ərzurum Vilayəti bu sahədə Naxçıvanla əməkdaşlıq
imkanlarını daha da artıracaq, birgə daha geniş və perspektivli
işlər həyata keçirəcəkdir.

- Güntac ŞAHMƏMMƏDLİ 

- Nail ƏSGƏROV

    “Naxçıvan” Universitetində Nax-
çıvan Muxtar Respublikası Gənclər
Fondu və “Naxtel” MMC-nin birgə
təşkilatçılığı ilə “Gələcəyə doğru”
adlı tədbir keçirilib. 
    “Tələbə paketi”nin təqdimatı məq-
sədilə keçirilən bu tədbirdə Naxçıvan
Muxtar Respublikası Gənclər Fon-
dunun Gənclər təşkilatları və gənclər
ilə iş şöbəsinin baş mütəxəssisi Arzu
Qasımov bildirib ki, muxtar respub-
likamızda gəncliyin hərtərəfli inkişafı,
müasir dünyagörüşünə yiyələnməsi,
innovativ bilik və bacarıqlara malik
olması daim diqqət mərkəzində sax-
lanılır, gənclər üçün bir çox yeniliklər
təqdim olunur. Onların yüksək tex-
nologiyalara maraqlarının artırılması
istiqamətində uğurlu proqramlar icra
edilir, təşəbbüsləri dəstəklənir. Bu
gün təşkil olunan “Gələcəyə doğru”
adlı tədbirdə “Tələbə paketi”nin təq-
dimatı da tələbə-gənclərimiz üçün
bu istiqamətdə atılan addımların
 davamıdır. 
    “Naxtel” MMC-nin əməkdaşı Sə-
fər Hüseynli çıxışında bildirib ki,
şirkət 2015-ci ilin iyul ayında Nax-

çıvan şəhərində təsis olunub. Ötən
müddətdə cəmiyyət bir çox yeniliklərə
imza atıb. 2016-cı il oktyabr ayının
25-də Naxtel 4G mobil rabitə şəbəkəsi
istifadəyə verilib.  
    Qeyd olunub ki, bu gün tələbələr
üçün təqdim olunan “Tələbə paketi”
Azərbaycan Respublikasının bütün
üniversitet və kolleclərində təhsil
alan tələbələrə şamil olunur. Tələbə
olan hər kəs öz tələbə bileti ilə Nax-
çıvan Muxtar Respublikasında fəa-
liyyət göstərən “Naxtel” Müştəri
Xidmətləri mərkəzlərinə yaxınlaşaraq
xüsusi kateqoriyaya ayrılmış nöm-
rələrdən istədiyini pulsuz əldə edə
bilər. 

    Bildirilib ki, ay ərzində yüklənən
məbləğ 3 manatdan 5,99 manata
kimi olduqda 300, 6 manatdan 8,99
manata kimi olduqda 600, 9 manatdan
11,99 manata kimi olduqda 900,
12 manatdan 14,99 manata kimi ol-
duqda 1200, 15 manatdan 17,99 ma-
nata kimi olduqda 1500, 18 manat və
yuxarı ödənişlərə isə 1800 meqabayt
internet trafiki hədiyyə olunacaq.
    Sonra tələbələr arasında intellek-
tual oyunlar keçirilib və qaliblər
“Naxtel” MMC tərəfindən ödəmə
kartları, prestij nömrələr, datakartlar,
və Huawei GR 5 mobil telefonu ilə
mükafatlandırılıblar.

- Gülcamal TAHİROVA

    Naxçıvan Muxtar Respublikası
ərazisinə yoluxucu heyvan və quş
xəstəliklərinin keçməsinin qarşısının
alınması məqsədilə gömrük orqan-
ları tərəfindən nəzarət tədbirləri
gücləndirilib. Qeyd edək ki, Ümum-
dünya Heyvan Sağlamlığı Təşkilatı
qonşu ölkələrdə yüksək patogenli
quş qripi və heyvan mənşəli qarayara
xəstəliyinin qeydə alınması ilə bağlı
xəbərdarlıq edib. Hazırda heyvanlar
və quşlar arasında bu cür virus xəs-

təlikləri dünyanın bir çox ölkə -
sində yayılıb. 

Bununla əlaqədar xəstəlik
müəyyən olunan ölkələrdən
Naxçıvan Muxtar Respublika-
sına diri heyvan və heyvandarlıq,
o cümlədən diri quş və quşçuluq
məhsullarının idxalına müvəq-
qəti məhdudiyyət qoyulub.

    Sözügedən yoluxucu xəstəliklərin
muxtar respublikamıza keçməsinin
qarşısını almaqdan ötrü bütün göm-
rük postlarında dezinfeksiya tədbir-
ləri görülür. Bu məqsədlə yoluxucu
xəstəliklərin qeydə alındığı ölkə-
lərdən gələn və ya həmin ərazidən
tranzit keçən nəqliyyat vasitələri bir
qayda olaraq dezobaryerlərdən keçir
və dərmanlama işi aparılır. Sərnişin
keçid zallarında da dezinfeksiya
tədbirləri vaxtaşırı olaraq həyata ke-

çirilir. Muxtar respublikanın bütün
gömrük postlarında vətəndaşların
bədən temperaturuna termal-kame-
ralar vasitəsilə nəzarət olunur. Göm-
rük sərhədini keçən vətəndaşlar qon-
şu ölkələrdə qeydə alınan xəstəlik-
lərlə bağlı məlumatlandırılır, həmin
ölkələrdən alınıb gətiriləcək diri quş
və quşçuluq, o cümlədən heyvan
və heyvandarlıq məhsullarının törədə
biləcəyi fəsadlarla bağlı maariflən-
dirmə işləri aparılır. 
    Aidiyyəti qurumlarla birgə həyata
keçirilən profilaktik tədbirlərin nə-
ticəsidir ki, hazırda quş qripi, qara-
yara və digər kəskin yoluxucu xəstə -
liklərə görə muxtar respublikamızda
epizootik vəziyyət sabitdir.

Naxçıvan Muxtar Respublikası

Dövlət Gömrük Komitəsinin 

mətbuat xidməti

Gömrük postlarında dezinfeksiya tədbirləri gücləndirilib

    – Ziyadxan müəllim, ilk olaraq
sizə belə bir sual vermək istərdim:
İbrahim Səfiyev kimdir və onun
yaradıcılığını necə xarakterizə
edərdiniz?
    – Əvvəlcə onu qeyd etmək is-
tərdim ki, İbrahim Səfiyev taleyin
amansız hökmü ilə Vətəndən uzaqda
ömür sürməyə məcbur olmuş məş-
hur rəssamlarımızdandır. Müstəqillik
illərində mətbuatda bu rəssam haq-
qında bəzi yazılar çap olunsa da,
geniş ictimaiyyət onun varlığından,
əsasən, xəbərsiz olub. Ona görə
də Naxçıvan Muxtar Respublikası
Ali Məclisinin Sədri cənab Vasif
Talıbovun 2018-ci il 17 oktyabr ta-
rixli Sərəncamı ilə görkəmli Azər-
baycan rəssamı İbrahim Səfinin
 (İbrahim Qafar oğlu Səfiyevin)
120 illiyinin qeyd olunması onun
yaradıcılığına göstərilən diqqət və
ehtiramın ifadəsidir. 
    1898-ci ildə Şərur rayonundakı
Cəlilkənddə doğulan İbrahim 3 ya-
şında atasını itirib. Həyatı çətin-
liklərlə dolu olub. Əvvəlcə kənddə
ilk ibtidai təhsilini alıb, sonra isə
İrəvan Müəllimlər Seminariyasında
oxuyub. Təsviri sənətə uşaq yaş-
larından maraq göstərib. Bu həvəsi
onda görən qohumu, eyni zamanda
seminariyada onunla birgə oxuyan
Əkbər Kazımbəyovun İbrahimin
gələcək yolunun istiqamətləndiril-
məsində müəyyən rolu olub. Bu
iki qohum 1913-cü ildə rəssamlıq
təhsili almaq arzusu ilə Moskvaya
yollanıb və orada Rəngkarlıq,
Heykəl təraşlıq və Memarlıq Mək-
təbinin hazırlıq şöbəsinə daxil olub-
lar. İbrahimin müəlliminin adını
bilməsək də, Əkbərin məşhur “Qara
kvadrat”ın müəllifi Kazimir Male -
viçin sinfində oxuması məlumdur.
Ola bilsin ki, İbrahim Səfiyev də
elə bu məşhur sənətkardan dərs
alıb. Moskvadakı təhsil dövründə
İbrahim Səfiyev müxtəlif sənət
qruplarının üzvləri ilə tanış olmuş
və onlarla yaxından əməkdaşlıq
etmişdir. Lakin I Dünya mühari-
bəsinin başlanması, Rusiyada baş
verən inqilabi hadisələr onu Nax-
çıvana qayıtmağa məcbur etmişdir.
Ancaq o, burada qala bilmir və
1921-ci ildə İstanbula gedir. İbra-
him Səfiyev İstanbulda Gözəl Sə-
nətlər Akademiyasına qəbul olunur,

burada tanınmış rəssam Namiq İs-
mayıldan dərs alır. Sənətdə ilk
uğuru o olur ki, həmin ildə də çək-
diyi kompozisiyaya görə Avropa
müsabiqəsinin mükafatını alır.
1923-cü ildə isə təhsilini tamam-
layır. 1924-cü ildən etibarən sər-
gilərdə iştirak etməyə başlayır.
İkinci Dünya müharibəsinin baş-
lanması ilə hərbi xidmətə çağırılan
rəssam orduda qulluğunu tamam-
ladıqdan sonra həmişəlik İstanbulda

məskunlaşaraq həyatını sənətə bağ-
layır. Türk rəsm sənəti tarixində
özünəməxsus fəaliyyəti ilə tanınan
rəssam həyatı boyu bir çox Avropa
ölkələrində yaşamış, fərdi sərgiləri
təşkil olunmuşdur. Rəssam 1983-cü
il yanvar ayının 4-də yüzüncü fərdi
sərgisinin açılışı keçirildikdən sonra
axşam saatlarında İstanbulda vəfat
etmişdir. 
    Rəssamın yaradıcılığına gəldikdə
isə İbrahim Səfiyevin bədii irsi çox
zəngindir. O, rəngkarlığın ən müx-
təlif janrlarında əsərlər işləmişdir.
Azərbaycan, rus və dünya boyakar -
lığının bədii ənənələrinə yaxından
bələd olduğunu rəssamın əsərlərin-
dən də aydın duymaq mümkündür.
Rəssamın realist üsluba üstünlük
verməsinin səbəbini isə özünün yaz-
dıqlarından daha yaxşı bilmək olar:
“Mənim sənət anlayışım rəssamlıqda
gözəllik axtarmaq və gözəllik ya-
ratmaqdan ibarətdir. Mən gözəlliyi
bəyənirəmsə, başqasına da bunu
bəyəndirməyə çalışıram. Sənət xalqa
uymalıdır, insanların anlayacağı şə-
kildə yaradılmalıdır. Mən rəssam-
lıqda gerçəkçiyəm, portağal çəki-
rəmsə, yuvarlaq çəkirəm, amma

modernist onu künclü- bucaqlı
çəkir...”
    – İstərdik rəssamın Türkiyə in-
cəsənətinin inkişafındakı rolundan
da bəhs edəsiniz.
    – İbrahim Səfiyev Türkiyənin
sayılıb-seçilən rəssamlarından olub.
Onun müxtəlif illərdə ölkənin ən
iri şəhərlərində təşkil edilən fərdi
sərgiləri də buna sübutdur. Rəssam
müxtəlif janrlı rəsmlərində daha
çox realist üsluba üstünlük versə

də, onun mənzərə
və natürmortların-
da mütərəqqi Av-
ropa rəssamlığı
ənənələrinə rəğbəti
hiss olunmaqdadır.
Bunu onun həmin
janrda çəkdiyi əsər-
lərinin şux koloriti,
gözoxşayan rəng
keçidləri də təsdiq-
ləyir. Bu tablolarda

təbiətdəki gözəllik qaynaqlarını üzə
çıxarmaq, görünənləri duyğulandı-
rıcı bədii tutumda təqdim etmək
istəyi qabarıq duyulmaqdadır. Bu-
nunla bərabər, rəssamın portret jan-
rında işlədiyi əsərlərdə insan psi-
xologiyasına dərindən bələdliyi də
hiss olunur. Məsələn, kamança çı
Hafizə həsr etdiyi kompozisiya çox
təsirlidir. Hiss olunur ki, rəssam
onu yaxından tanıyırmış. Kompo-
zisiyada o, qoca musiqiçini dörd
müxtəlif vəziyyətdə təsvir etməklə
yanaşı, onları sənətkarın ömür yo-
lunun gündəlik qayğılarını xatırladan
cizgilərlə əlaqələndirmişdir. Nəti-
cədə, təsirli bir əsər yaranmışdır. 
    Bunu da qeyd edim ki, İbrahim
Səfiyev zamanında Türkiyə Cüm-
huriyyətinin qurucusu Mustafa
 Kamal Atatürkün portretini işləmiş
ilk rəssamlardan biri olmuşdur. Əla-
və edək ki, hələ rəssamın sağlığında,
elə bu gün də Türkiyədə sənət kol-
leksiyasında İbrahim Səfiyevin əsəri
olmayan kolleksiyaları “kasıb” hesab
edirdilər.  
    – Məlumatlara görə, rəssam
həm də 11 il Avropa ölkələrində
yaşayıb. Bir çox şəhərlərdə fərdi

sərgiləri təşkil olunub. Ümumi ola-
raq İbrahim Səfiyevin Avropa hə-
yatı və yaradıcılığı haqqında nə
deyə bilərsiniz?
    – İbrahim Səfiyev, bayaq dediyim
kimi, 1923-cü ildə təhsilini tamam-
ladıqdan sonra da dünya ilə tanışlı-
ğını davam etdirib, ABŞ-da, Fran-
sada, Avstriyada, İsveçrədə və digər
Avropa ölkələrində fərdi sərgiləri
təşkil olunub. İki il Almaniyanın
Münhen şəhərində yaşayıb, doqquz
il isə digər Avropa şəhərlərində –
Roma və Vyanada fərdi və qarışıq
sərgilərdə iştirak edib. 1967-ci ilə
qədər təkcə Marsiliyada onun
8 fərdi sərgisi təşkil olunub. Bu
yaxınlarda isə eşitdim ki, görkəmli
rəssamın 120 illik yubileyi müna-
sibətilə öz doğma yurdunda – Nax-
çıvanda sərgisi keçirilib. Burada
onun 53 rəsm əsəri sərgilənib. İnan-

dırım sizi, bəlkə də, mərhum rəs-
samımız özü bu gün sağ olsa idi,
əsərləri dünyanı dolaşan, lakin Vətən
həsrəti ilə yaşayan həssas, incə
ruhlu bir sənət adamı kimi öz doğma
yurdunda sərgisinin təşkilinə həyatı
boyu keçirilən sərgilərindən daha
çox şad olardı.
    – Bəs Azərbaycanda rəssamın
nə qədər əsəri saxlanılır? 
    – Hazırda İbrahim Səfiyevin
Azərbaycanda on bir əsəri var. İki-
sini Azərbaycan Milli İncəsənət
Muzeyinə rəssamın Bakıda yaşayan
yaxın qohumları təqdim ediblər.
Qalanları isə vaxtilə mərhum pro-
fessor Abbas Zamanovun köməkliyi
sayəsində Azərbaycana gətirilib və
hazırda Nizami Gəncəvi adına Milli
Azərbaycan Ədəbiyyatı Muzeyində
saxlanılır.
    Hesab edirəm ki, Naxçıvan Muxtar
Respublikası Ali Məclisinin Sədri
tərəfindən imzalanmış sərəncam
Türk dünyasının bu tanınmış rəs-
samının həyat və yaradıcılığının
daha geniş tədqiq olunmasına imkan
yaradacaq, onun sənət aləminə hələ
tam dolğunluğu ilə məlum olmayan
yaradıcı lığının toplu halında icti-
maiyyətə, sənətsevərlərə təqdim
olunmasına, eyni zamanda gələcək
nəslə yetərincə tanıdılmasına rəvac
verəcək.
    – Ziyadxan müəllim, rəssamın
əsərlərində Vətən mövzusu öz əksini
necə tapıb?
    – İbrahim Səfiyev, təbii ki, hər
zaman öz yurduna, el-obasına bağlı
insan olub. Onun 12 yaşında ikən
çəkdiyi ilk rəsm “Araz balıqçıları”
əsəridir. Ümumiyyətlə, rəssamın

Türkiyədə yaşayıb-yaratdığı dövr-
lərdə yaradıcılığının bütün nümu-
nələrində yurd sevgisi aydın hiss
olunur. “Otel” parkı tərəfdən Bursa
görünüşü”, “Anadolu sahilinin gö-
rünüşü”, “Qarxana rayonu”, “Sul-
taniyyə məscidindən bir görünüş”,
“Mənzərə” və digər əsərlərində yur-
da, təbiətə sevgini biz daha aydın
görürük.   
    Bir maraqlı faktı sizə danışaca-
ğam. Deməli, sovet dövründə onunla
İstanbulda görüşən sənətşünas Ra-
sim Əfəndi rəssamın mənzilinə baş
çəkməyə də imkan tapır. O söylə-
yirdi ki, bir axşam rəssamın mən-
zilində mən kresloda, o isə  çarpa-
yısının üstündə oturmuşdu. Sənət-
şünas xüsusi olaraq vurğulayırdı
ki, əvvəlcə onun mənimlə qonaq
otağında yox, yataq otağında da-
nışmağa qərar verməsinin fərqində
olmamışdım. Mən bunun səbəbini
yalnız az sonra biləcəkdim... Vax-
tımız az olduğundan İbrahim Səfiyev
nəfəsini dərmədən danışır və soru-
şurdu. O, çox şeylərlə maraqlanırdı.
Mən də mümkün qədər uzaq-yaxın
tariximizlə, mədəniyyətimizlə bağlı
suallarına cavab verməyə çalışırdım.
Tez-tez qəhərlənirdi, elə hey “Da-
rıxıram, onun üçün darıxıram! Bircə
dəfə hüsnünü görsə idim, rahat
ölərdim...” sözlərini dilə gətirirdi.
Mən dözməyib ondan soruşdum:
“İbrahim bəy, kimin xiffətini
 çəkirsiniz?” Bu zaman o, əllərini
bərk-bərk sıxdığı başından aralayıb
arxasındakı divara, oradan asılmış
tabloya tuşladı və dedi: “Onun!
Onun!” Başımız söhbətə bərk qa-
rışdığından və otaq da bir az qa-
ranlıq olduğundan divardakı rəsmə
yalnız indi diqqət yetirdim. Bu, İb-
rahim Səfiyevin qürbətdə çəkdiyi
“Haçadağ” əsəri idi...
    Ümumi olaraq isə, qənaətim bu-
dur ki, İbrahim Səfiyev, sözün hə-
qiqi mənasında, Türk dünyasının
böyük rəssamıdır. Naxçıvan Muxtar
Respublikası Ali Məclisi Sədrinin
qeyd etdiyimiz sərəncamı bu böyük
insanı bir daha hər kəsə tanıtdı.
Bu da onun göstəricisidir ki, Nax-
çıvanda yaradıcı insanlara, sənət
adamlarına böyük dövlət qayğısı
göstərilir. Bu, bütövlükdə, mədəni
irsimizə göstərilən böyük dövlət
qayğısıdır, incəsənətin gələcək in-
kişafına töhfədir.
    – Ziyadxan müəllim, söhbət əs-
nasında görkəmli rəssam İbrahim
Səfiyevin nə qədər qüdrətli bir sə-
nətkar, öz Vətəninə, yurduna bağlı,
mənəviyyatca zəngin bir insan ol-
duğunu bir daha öyrəndik. Müsa-
hibə üçün çox sağ olun.

- Gülcamal TAHİROVA
Naxçıvan-Bakı-Naxçıvan

Ziyadxan Əliyev: “Rəssamın yubileyinin qeyd olunması mədəni 
irsimizə dövlət qayğısı, incəsənətin gələcək inkişafına töhfədir”

Qeydiyyat №: 575

Əlyazmalara cavab verilmir
və onlar geri qaytarılmır

ØßÐÃqapısı
Ünvan: AZ-7000,

Naxçıvan şəhəri, “Təbriz” küçəsi 1.

Telefonlar: Məsul katib: 545-62-47 
Şöbələr: 545-81-44, 545-51-18

Müxbirlər: 545-75-21, Faks: 544-52-52
E-mail: serqqapisi@nakhchivan.az

Nömrəyə məsul: Əli Cabbarov
Qəzet redaksiyanın kompüter mərkəzində yığılıb, səhifələnib və

Əcəmi NPB-də ofset üsulu ilə çap olunmuşdur.

Tiraj: 1490. Sifariş № 919
Baş redaktor:

MEHRİBAN SULTANOVA

2018-ci ildə Naxçıvan Muxtar Respublikası üzrə
payızlıq taxıl səpininin yekunu haqqında 

məlumat hektarla

    Məlum olduğu kimi, bu il oktyabrın 17-də Naxçıvan Muxtar Respublikası
Ali Məclisinin Sədri cənab Vasif Talıbov“Görkəmli rəssam İbrahim
Səfiyevin 120 illik yubileyinin keçirilməsi haqqında” Sərəncam imzalayıb.
Bu sərəncam böyük sənətkarın irsinə göstərilən qayğının ifadəsi olmaqla
bərabər, həm də rəssamın həyat və yaradıcılığının daha geniş tədqiq
olunmasına, onun ictimai mühitdə tanınmasına imkan verib. Elə biz də
bu məqsədlə bir çox azərbaycanlı sənətkarların yaradıcılığını tədqiq
edən, onlarla bağlı araşdırmalar aparan sənətşünas, Əməkdar incəsənət
xadimi Ziyadxan Əliyevə müraciət etdik və görkəmli rəssamın həyat və
fəaliyyətindən danışdıq: 

İbrahim Səfiyev – 120

